ЎЗБЕКИСТОН   РЕСПУБЛИКАСИ   НОМИДАН
ҲУКМ

2019 йил июль ойининг 16 куни жиноят ишлари бўйича Асака туман судининг очиқ суд мажлиси ўз биносида бўлиб, раислик қилувчи жиноят ишлари бўйича Асака туман судининг судьяси Т.Вахобов, халқ маслахатчилари Д.Умирзақова ва М.Иминовадан иборат таркибда, судья ёрдамчиси М.Қирғизовнинг котиблигида, тарафлардан давлат айбловчиси Асака туман прокурорининг катта ёрдамчиси Т.Қодиров, туман прокурорининг ёрдамчиси лавозимида иш ўрганувчи М.Абдуманнонов, судланувчи Д.Қучқарова ва унинг ҳимоячиси адвокат Ш.Хамрақулова, судланувчилар Б.Абдурахмонов ва Б.Абдурахмонов ва уларнинг ҳимоячиси Д.Солиевнинг иштирокида, судланувчи Қучқарова Дилбархон Толибжоновна, Абдурахмонов Бахромжон Абдумуталипович ва Таштемиров Зохиджон Махамаджоновичга нисбатан 1-1703-1902/88-сонли жиноят ишини кўриб чиқди.
Иш ҳужжатларига кўра,

Қучқарова Дилбархон Толибжоновна (Quchqarova Dilbarxon Tolibjonovna), 1970 йил 7 январда Асака туманида туғилган, миллати ўзбек, Ўзбекистон Республикаси фуқароси, маълумоти ўрта, оилали                  2 нафар фарзанди бор, муқаддам:
1) жиноят ишлари бўйича Асака шаҳар судининг  2002 йил 23 сентябрдаги хукмига кўра Ўзбекистон Республикаси ЖКнинг 131-моддаси 1-қисми билан               1 йил муддатга ахлоқ тузатиш ишлари жазоси тайинланган, жазодан 03.12.2002 йил кунги амнистия актига асосан озод бўлган;
2) жиноят ишлари бўйича Асака шаҳар судининг 2007 йил 22 майдаги ҳукмига кўра Ўзбекистон Республикаси ЖКнинг 1861-моддаси 2-қисми “а,б,в” бандлари ва 219-моддаси 2-қисми билан 3 йил 6 ой озодликдан махрум қилиш жазоси тайинланган, жазони ўтаган;
3)  жиноят ишлари бўйича Асака туман судининг 2015 йил 15 июлдаги ҳукмига кўра, Ўзбекистон Республикаси ЖКнинг 209-моддаси 2-қисми “а” банди, 189-моддаси 3-қисми, 227-моддаси 2-қисми “а” банди билан ЖКнинг 59-моддаси тартибида 2 йил муддатга моддий жавобгарлик ва мансабдорлик лавозимларида ишлаш ҳуқуқидан махрум қилган холда энг кам ойлик иш ҳақининг 310 баравари миқдорида 29.792.550 сўм жарима жазоси тайинланган;
4) жиноят ишлари бўйича Андижон шаҳар судининг 2016 йил 15 июнь кунги ҳукмига кўра, Ўзбекистон Республикаси ЖКнинг 167-моддаси 3-қисми “а” банди, 189-моддаси, 184-моддаси 3-қисми, 227-моддасм 2-қисми “а” банди билан ЖКнинг 59-моддаси 8-қисми ва 61-моддалари тартибида  2 йил 6 ой муддатга моддий жавобгарлик ва мансабдорлик лавозимларида ишлаш ҳуқуқидан махрум қилган холда энг кам ойлик иш ҳақининг 310 баравари миқдорида 29.792.550 сўм жарима ва 5 йил 1 ой озодликдан махрум қилиш жазоси тайинланган, жиноят ишлари бўйича Зангиота туман судининг 2018 йил 29 январь кунги ажримига кўра жазонинг ўталмай қолган 3 йил 3 ой 23 куни ЖКнинг 74-моддаси тартибида шу муддатга ахлоқ тузатиш ишларига алмаштирилган, муайян ҳуқуқдан махрум қилиш жазоси муддати тугаган, ахлоқ тузатиш ишлари жазосини 1 йил 2 ой 12 кунини ўтаган, ўталмаган ахлоқ тузатиш ишлари жазоси 2 йил 1 ой 11 кунни ташкил этади, жаримани тўламаган, ишсиз, депутат эмас, давлат мукофотлари билан тақдирланмаган, Асака тумани, А.Темур МФЙ, Н.Кубро кўчаси, 37-уй, 17-хонадонда яшайди, жиноят иши бўйича гаров эҳтиёт чораси қўлланилган, айблов хулосаси нусхасини 2019 йил 9 июль куни олган.
Ўзбекистон Республикаси ЖКнинг 25,273-моддаси 5-қисми ва 273-моддаси 
2-қисми билан;
Абдурахмонов Бахромжон Абдумуталипович (Abduraxmonov Baxromjon Abdumutalipovich), 1978 йил 4 февралда Асака туманида туғилган, миллати ўзбек, Ўзбекистон Республикаси фуқароси, маълумоти ўрта, оилали, 3 нафар фарзанди бор, муқаддам:
1) 1993 йил 5 октябрда Асака шаҳар суди томонидан Ўзбекистон Республикасининг эски тахрирдаги ЖКнинг 15,125-моддаси 3-қисми билан 5 йил муддатга озодликдан махрум этилиб, ЖКнинг 43-моддасига асосан 2 йил синов муддати белгиланган, жазони ўтаган;
2) 2000 йил 27 октябрда Асака шаҳар суди томонидан Ўзбекистон Республикаси ЖКнинг 277-моддаси 2-қисми “а,в,е” бандлари билан 3 йил муддатга озодликдан махрум қилиш жазоси тайинланиб, тайинланган жазодан 28.08.2000 йил кунги амнистия актига асосан озод қилинган, судланганлик холати тугалланган, ишсиз, депутат эмас, давлат мукофотлари билан тақдирланмаган, Асака тумани, Бирдамлик МФЙ, Узақов кўчаси, 8-уйда яшайди, жиноят иши бўйича муносиб хулқ-атворда бўлиш ҳақидаги тилхат эҳтиёт чораси қўлланилган, айблов хулосаси нусхасини 2019 йил 9 июль куни олган.
Ўзбекистон Республикаси ЖКнинг 273-моддаси 2-қисми билан;

Таштемиров Зохиджон Махамаджонович (Tashtemirov Zoxidjon Maxamadjonovich), 1983 йил 1 сентябрда Асака туманида туғилган, миллати ўзбек, Ўзбекистон Республикаси фуқароси, маълумоти ўрта, оилали 2 нафар фарзанди бор, муқаддам судланмаган, ишсиз, депутат эмас, давлат мукофотлари билан тақдирланмаган, Асака тумани, Бирдамлик МФЙ, Ж.Мангуберди кўчаси, 1/5-уйда яшайди, жиноят иши бўйича муносиб хулқ-атворда бўлиш ҳақидаги тилхат эҳтиёт чораси қўлланилган, айблов хулосаси нусхасини 2019 йил 9 июль куни олган.
Ўзбекистон Республикаси ЖКнинг 276-моддаси 1-қисми билан айбланган;

Суд, судланувчилар ва гувоҳларни кўрсатувларини тинглаб, жиноят иши ҳужжатларини ўрганиб чиқиб ва ишда мавжуд бўлган далилларга баҳо бериб, қуйидагиларни 
А  Н  И  Қ  Л  А  Д  И:

Д.Қучқарова 2019 йил март ойида гиёҳвандлик воситаларини қонунга хилоф равишда ўтказишни қасд қилиб, ўзи томонидан тайёрланган “Гашиш” гиёҳвандлик моддасини бир қисмини сотиш мақсадида 2019 йил 24 март куни соат 15:00 ларда 7 дона ялтироқ қоғоз парчаларига қадоқланиб ўралган озгинадан кўпроқ миқдордаги “Гашиш” гиёҳвандлик воситасини Асака тумани Қадим кўчасида судланувчи Б.Абдурахмоновга 700.000 сўм пуллар эвазига сотган.
Б.Абдурахмонов қонунга хилоф равишда олган ушбу 7 дона ялтироқ қоғоз парчаларига қадоқланиб ўралган “Гашиш” гиёҳвандлик воситасидан                      1 донасини ўзи истеъмол қилиб, қолган 6 донасини қонунга хилоф равишда ўтказиш мақсадида, мазкур 6 дона ялтироқ қоғоз парчаларига қадоқланиб ўралган 1,45 грамм озгинадан кўпроқ миқдордаги “гашиш” гиёхвандлик воситасини 2019 йил 25 март куни соат 18:00 ларда Асака тумани Мўдай кўчасида “Назорат харид” тадбири давомида “махсус харидор” Б.Абдурахмоновга 600.000 сўм пуллар эвазига сотган вақтида Андижон вилояти божхона ходимлари томонидан ҳуқуқни мухофаза қилувчи идоралар билан ҳамкорликда ўтказилган тадбирда ушланиб, З.Таштимеровдан 6 дона ялтироқ қоғоз параларига қадоқланиб ўралган 1,45 грамм “Гашиш” гиёҳвандлик моддаси, Б.Абдурахмоновдан 600.000 сўм пуллар холислар иштирокида ашёвий далил тариқасида олинган. 
Андижон вилоят ИИБ ЭКБ суд-кимёвий экспертизасининг 25.03.2019 йилдаги 74-сонли хулосасига кўра, махсус харидордан олинган гиёҳвандлик моддасига ўхшаш модда таркибида фаол гиёҳвандлик модда тетрагидроканнабинол мавжуд бўлиб, бу модда “Гашиш” деб аталиши ва унинг соф вазни 1,45 (бир бутун юздан қирқ беш) граммни ташкил қилиши аниқланган.
Бундан ташқари, 2019 йил 25 март куни соат 19:00 ларда Андижон вилояти божхона ходимлари томонидан ҳуқуқни мухофаза қилувчи идоралар билан ҳамкорликда ўтказилган тадбирда фуқаро И.Хайдаров бошқарувида бўлган “Спарк” русумли 60 R 144 ЕА давлат рақам белгили автомашина Асака туман Хумо кўчасида тўхтатилганда унда йўловчи сифатида кетаётган Д.Қучқарова тадбир иштирокчиларига ўзи томонидан тайёрланган ва келгусида қонунга хилоф равишда ўтказиш мақсадида ёнида сақлаб келаётган 13 дона ялтироқ қоғоз парчаларига қадоқланиб ўралган 3,91 грамм ва 1 дона полимер парчасига ўралган 0,15 грамм, жами 4,06 грамм кўп миқдордаги “Гашиш” гиёҳвандлик моддасини  тадбир иштирокчиларига тақдим этган ва жиноий харакатларини ўзига боғлиқ бўлмаган холатларда охирига етказа олмасдан, кўп миқдордаги гиёхвандлик воситаларини қонунга хилоф равишда ўтказиш жиноятига суиқасд қилган.
Андижон вилоят ИИБ ЭКБ суд-кимёвий экспертизасининг 26.03.2019 йилдаги 74-сонли хулосасига кўра, Д.Қучқаровадан олинган 13 дона ялтироқ қоғоз парчаларига қадоқланиб ўралган 3,91 (уч бутун юздан тўқсон бир) грамм, шунингдек 1 дона полимер парчасига ўралган 0,15 (ноль бутун юздан ўн беш) грамм модда таркибида фаол гиёҳвандлик модда тетрагидроканнабинол мавжуд бўлиб, бу модда “Гашиш” деб аталиши аниқланган.
Шунингдек, Д.Қучқарова йўловчи сифатида кетаётган “Спарк” русумли 60 R 144 ЕА давлат рақам белгили автомашина 2019 йил 26 март куни соат 18:00 ларда тадбир иштирокчилари томонидан хизмат ити ёрдамида кўздан кечирилганда автомашина олд ойнаси туташган том қопламаси оралиғига Д.Қучқарова ўзи томонидан тайёрланиб ва келгусида сотиш мақсадида йўлда ҳайдовчи И.Хайдаров танишини уйига зарядлаш мосласини олгани кириб кетганидан фойдаланиб яшириб қўйган 11 дона ялтироқ қоғоз парчаларига қадоқланиб ўралган 3,95 грамм кўп миқдордаги “Гашиш” гиёхвандлик воситаси топилиб, холислар иштирокида ашёвий далил тариқасида олинган ва Д.Қучқарова жиноий харакатларини ўзига боғлиқ бўлмаган холатларда охирига етказа олмасдан, кўп миқдордаги гиёхвандлик воситаларини қонунга хилоф равишда ўтказиш жиноятига суиқасд қилган.
Андижон вилоят ИИБ ЭКБ суд-кимёвий экспертизасининг 26.03.2019 йилдаги 76-сонли хулосасига кўра, фуқаро Д.Қучқарова томонидан келгусида сотиш мақсадида автомашинага яширилган гиёҳвандлик моддасига ўхшаш модда таркибида фаол гиёҳвандлик модда тетрагидроканнабинол мавжуд бўлиб, бу модда “Гашиш” деб аталиши ва унинг соф вазни 3,95 (уч бутун юздан тўқсон беш) граммни ташкил қилиши аниқланган.   
З.Таштаемиров 2019 йил март ойида ўзи истеъмол қилиш мақсадида, ўзи томонидан тайёрланган озгинадан кўпроқ миқдордаги “Гашиш” гиёҳвандлик моддасини ўтказиш мақсадини кўзламай, қонунга хилоф равишда тайёрлаб, ёнида сақлаб келган.  
2019 йил 25 март куни соат 13:10ларда Андижон вилоят Божхона бошқармаси Андижон вилояти божхона ходимлари томонидан ҳуқуқни мухофаза қилувчи идоралар билан ҳамкорликда ўтказилган тадбирда З.Таштимеровнинг бошқарувида бўлган “Спарк” русумли 60 R 766 JA давлат рақам белгили автомашина Асака туман Қадим кўчасида тўхтатилиб, унинг ёни кўздан кечирилганида, шимининг чўнтагида 1,5 грамм озгинадан кўпроқ миқдордаги “Гашиш” гиёҳвандлик моддаси борлиги аниқланиб, 1,5 грамм “Гашиш” гиёҳвандлик моддаси холислар иштирокида ашёвий далил тариқасида олинган. 
Андижон вилоят ИИБ ЭКБ суд-кимёвий экспертизасининг 25.03.2019 йилдаги 73-сонли хулосасига кўра, Б.Абдурахмоновдан олинган гиёҳвандлик моддасига ўхшаш модда таркибида фаол гиёҳвандлик модда тетрагидроканнабинол мавжуд бўлиб, бу модда “Гашиш” деб аталиши ва унинг соф вазни 1,5 (бир бутун ўндан беш) граммни ташкил қилиши аниқланган.
Д.Қучқарова судда, айбига қисман иқрорлигини билдириб, оилавий шароити оғирлиги учун сиқилиб, бир неча йилдан буён наша гиёхвандлик моддаларини гашиш холатига келтириб чекиш йўли билан истеъмол қилиб келишини, гашиш тайёрлаш жараёнини муқаддам жазони ижро этиш муассасидаги махкумлардан эшитиб билиб олганлиги, у 2019 йил март ойи бошларида Асака тумани Лагер Гэс томондаги адирликларга чиқиб, ўсиб турган ёввойи нашаларни кўриб, уларни ўша ердаги ахлатхоналар атрофида қуритиб, сўнг уйига олиб келиб, уйидагиларга кўрсатмасдан махсус юпқа темирдан ясалган идишга солиб, устидан шакар ва тоза спирт қуйиб, шимдириб, сўнг газга қўйиб наша моддасини қорайтириб, қотирилган ҳолдаги гашиш кўринишига келтирганлиги ва уларни тоза марлидан  ўтказиб унинг ширасини сиқиб олиб, ушбу моддаларни уйида бўлган махсус ялтироқ рангли фалга қоғозларига майда-майда қилиб бир қанча ўрамда ўраб қўйганлиги ва ўзи истеъмол қилиб келганлиги, 2019 йил 24 март куни тушликдан сўнг Асака тумани Қадим кўчасида жойлашган “Океан” балиқхонасига балиқ олгани кирганлиги, шунда балиқхонада ошпаз бўлиб ишловчи Б.Абдурахмоновни кўриб қолганида Б.Абдурахмонов ундан чеккани наша сўраганлиги, унга ҳар бир ўрамини 100.000 сўмдан сотишини айтиб, 7 та ўрамдагисини 700.000 сўмга Б.Абдурахмоновга сотганлиги, бундан ташқари, ўғлини ўртоғи ҳисобланган И.Хайдаров “Спарк” русумли автомашинасида кира қилганлиги учун уни автомашинасида йўловчи сифатида ҳақини тўлаб ўзини юмушларини битириб юришини, 2019 йил 25 март куни тушликдан сўнг ўғли Д.Хабибуллаев унга уйига эшик дарвоза олишлик учун1000 РФ рубли ва 1.086.000 сўм пулларни берганлиги, ушбу пулларни олиб, уйидан чиқишида ўзи томонидан тайёрланган ялтироқ фалга қоғозларига ўралган ҳолатдаги наша гиёхвандлик моддаларини бир қанчасини ёнига солиб олганлиги, сўнг таниши И.Хайдаровга телефон қилиб, автомашинасида магазинларга олиб бориб келишни сўраганлиги, И.Хайдаров уни олдига келганида автомашина орқа ўриндиғида И.Хайдаровни таниш қизи ҳам бор эканлиги, шунда И.Хайдаров таниш қизини ҳам йўл йўлакай Андижон шаҳрига ташлаб ўтиб кетишларини айтганлиги, шунда у рози бўлиб, автомашинаси олди ўриндиғига ўтирганлиги, Андижон шаҳри 2-дахасидаги магазинларни кўраб эшиклар қимматлиги учун сотиб ололмаганлиги, шунда И.Хайдаров унга қизини квартирасига ташлаб қўйишини айтиб, квартира олдига келганида унга телефони заряди тугаб қолганини айтганида И.Хайдаров автомашинадан тушиб, қизини уйидан телефонига зарядлаш мосламаси олиб чиқишини айтганлиги ва таниши билан бирга квартирага кириб кетганлиги, шунда уни кўнгли қандайдир безовта бўлиб ўзини ёнида бўлган ялтироқ фалга қоғозларига ўралган ҳолатдаги бир қанча наша гиёхвандлик моддаларини И.Хайдаровга билдирмасдан унинг автомашинасини олди хайдовчи ўриндиғини том қисми оралиғига жойлаб беркитиб қўйганлиги, бир қисми эса ўзида қолганлиги, кейин орадан бир оз вақт ўтиб И.Хайдаров зарядлаш мосламаси олиб автомашинага чиққанлиги, сўнг улар Асака томон юрганликлари, йўлда таниши Б.Абдурахмонов телефон қилиб наша кераклигини айтганлиги, шунда унга Асака туманидаги Хумо кўчасидаги чоррахада учрашишларини айтиб, ушбу чоррахадаги светафор ёнига келиб тўхтаганларида бирдан автомашинага фуқаролик кийимида бўлган шаҳслар келишиб, ўзларини божхона ходимлари эканлигини таништиришиб, хизмат гувоҳномаларини кўрсатишиб, ундан автомашинадан тушишини сўраб, ёнида наша гиёхвандлик моддалари бор ёки йўқлигини сўраганларида у ўзини ихтиёри билан ёнида бўлган 13 дона ялтироқ фалга қоғозига ўралган ҳолатдаги наша гиёхвандлик моддаларини  тақдим этганлиги, шунда уларни божхонага олиб боришганлиги, шу ерда уни кўздан кечириб лозими ўнг чўнтагидан очиқ ҳолатдаги наша гиёхвандлик моддаси ва эшик сотиб олиш учун ёнида бўлган 1000 РФ рубли ва 1.086.000 сўм пулларни борлигини аниқлашиб уларни ҳам олишганлиги, у шу куни қўрқиб кетгани учун И.Хайдаровни автомашинаси яширган наша гиёхвандлик воситаларини божхона ходимлари ва И.Хайдаровга айтмаганлиги, эртаси куни божхона ходимлари автомашинани хизмат ити ёрдамида текшириб, у яширган жойидан 11 дона ялтироқ фалга қоғозларига ўралган ҳолатдаги наша гиёхвандлик моддаларини топишганлиги, ушбу топилган ва божхона ходимларига тақдим этган ва ёнидан чиққан гиёхвандлик воситаларини биронта шахсга ўтказиш мақсади бўлмаганлиги, фақат ўзи истеъмол қилиши учун олиб юрганлиги, уни бу қилмишларидан И.Хайдаровни умуман хабари бўлмаганлиги, наша гиёхвандлик воситасини Б.Абдурахмоновга бир марта 2019 йил 24 март куни сотганидан бошқа хеч кимга сотмаганлиги, ҳозирда қилмишидан чин кўнгилдан пушаймонлигини, суддан енгиллик беришни сўраб кўрсатув берди. 
Б.Абдурахмонов судда, айбига тўлиқ иқрорлигини билдириб, 2010 йилдан буён наша гиёхвандлик моддасини чекиш йўли билан истеъмол қилиб келишини, 2019 йил бошидан Асака шаҳри Қадим кўчасида жойлашган “Океан” ошхонасида балиқ пишириб тирикчилик қилиб келишини, 2019 йил 24 март куни соат 15:00 ларда ишда бўлган пайтида ошхонага таниши Д.Қучқарова келиб балиқ буюртма берганлиги, унга балиқ пишириб берганлиги, шунда ундан ўзини истеъмоли учун наша сўраганлиги, Д.Қўчқарова борлигини айтганлиги, шунда у билан ўзаро келишиб 7 дона ялтироқ фалга қоғозига ўралган наша гиёхвандлик моддаларини ҳар бирини 100.000 сўмдан жами 700.000 сўмга сотиб олганлиги, кейин мазкур наша гиёхвандлик моддасини 1 донасини ўзи истеъмол қилиб, қолган 6 донасини уйига киришдаги симёғочни тагидаги тошни остига яшириб қўйганлиги, 2019 йил 25 март куни соат 18 ларда ишда бўлган пайтида унга таниши Б.Абдурахмонов телефон қилиб уни олдига келганлиги ва ундан чеккани наша сўраганлиги, шунда унга ўзи учун олиб қўйган 6 дона нашаси борлигини, фақатгина уйи томондалигини, бироздан сўнг олиб беришини айтиб, ишини тугатиб Б.Абдурахмоновни “Спарк” автомашинасида уйи томонга харакатланганликлари, йўлда Тўртош шифохонаси олдида Б.Абдурахмонов таниши С.Маманазаровни ҳам йўловчи сифатида автомашинасига чиқариб олганлиги, сўнг Асака тумани Мўдай кўчасидаги уйини олдига келганларида у автомашинадан тушиб симёғочни олдига келиб энгашиб тошни тагидан ўзи бир кун олдин беркитиб яшириб қўйган 6 дона ялтироқ қоғозларга ўралган ҳолатдаги наша гиёхвандлик моддаларини олиб, автомашинада ўтириб, Б.Абдурахмоновга берганлиги, шунда Б.Абдурахмонов унга қора рангли целофан пакетга ўралган ҳолдаги 1000 сўмлик купюрадаги жами 600.000 сўм пулларни берганлиги, шунда у бу пуллар чўнтагига сиғмаслиги сабабли автомашинани олди ўриндиғини остига қўйиб қўйганлиги, кейин автомашинада ишхонаси томонга кетаётиб Асака тумани Тўртош маҳалласи худудида кетаётганларида Б.Абдурахмонов йўлда сув олишлик учун тўхтаганлиги, шу вақтда уларни олдига божхона ходимлари 2 нафар холислар иштирокида келишиб, ўзларини унга таништиришиб, унга нисбатан тадбир ўтказишганлигини айтишганлиги, шунда улар Б.Абдурахмоновдан нима бўлганлигини сўраганларида Б.Абдурахмонов уларга ҳақиқатдан ҳам 600.000 сўм пуллар эвазига ундан 6 дона ялтироқ қоғозга ўралган ҳолдаги наша гиёхвандлик моддларини сотиб олганлигини маълум қилиб, ушбу моддаларни уларга топширганлиги, шунда ундан пулларни сўрашганида 600.000 сўм пулларни автомашинани олди ўриндиғи остидан олиб берганлиги, сўнг божхона ходимлари ушбу пулларни тадбир учун берилган пуллар эканлигини аниқлашганлиги, ҳозирда қилмишидан чин кўнгилдан пушаймонлигини, суддан енгиллик беришни сўраб кўрсатув берди. 
Б.Абдурахмонов судда, айбига тўлиқ иқрорлигини билдириб, 2010 йилдан буён Россия давлатида ишлаб, ўша ерда “наша” гиёхвандлик моддасини чекиш йўли билан истеъмол қилишга ўрганиб қолганлиги, 2018 йил октябрь ойида уйига қайтганлиги, 2019 йил март ойида наша гиёхвандлик моддасини истеъмол қилгиси келиб Асака тумани Чўнтак чойхонаси орқа томонидаги адирликларга чиқиб, ёввойи наша бошоқларидан териб олиб, қўли билан ишқалаб, сўнг шакар ва спиртга шимдириб, докада ширасини сиқиб олиб, уларни алоҳида 2 дона ялтироқ фалгага жойлаб уйдагиларга билдирмасдан уйини томида қуритганлиги, ушбу моддалар шу тариқа тайёр ҳолатга келганлиги, 2019 йил 25 март куни соат 10:00 ларда ўртоқлари билан  Асака тумани Қадим МФЙдаги чойхонада ўтириши борлиги учун уйидан чиқаётиб ўзи истеъмол қилиши учун 2 дона ялтироқ фалга қоғозиги ўралган наша гиёхвандлик моддаларини эгнида бўлган кўк рангли жинси шимини олди ўнг чўнтагига солиб олганлиги, кейин ўзини бошқарувидаги “Спарк” русумли автомашинасида чойхонага бориб, овқатланиб, соат 13:00 ларда чойхонадан қайтаётганида йўлда уни ИИБ ЙХХБ ходимлари тўхтатишиб ундан хужжатларини сўрашганлиги, хужжатларини тақдим этганлиги, шу пайт уни олдига фуқаролик кийимида бўлган бир нечта шаҳслар келишиб, ўзларини божхона ходимлари эканликларини таништиришиб, 2 нафар холислар иштирокида уни ёнида ҳамда автомашинасида ноқонуний нарса ва буюмлар бор ёки йўқлигини сўраганларида, у ёнида ўзи томонидан тайёрланган ва чўнтагида сақлаб келаётган 2 дона ялтироқ қоғозга ўралган наша гиёхвандлик моддаларини ўз ихтиёри билан божхона ходимларига тақдим этганлиги, шунда ходимлар ундан ушбу наша гиёхвандлик моддасини қаердан ва кимдан олганлигини сўраганларида уларга ушбу наша гиёхвандлик моддасини ўзи тайёрлаб, келгусида ўзи чекиши учун ёнида сақлаб келаётганлигини айтганлиги, шунда божхона ходимлари автомашинасини кўздан кечиришиб хеч нарса топишмаганлиги ва ундан ушбу наша гиёхвандлик воситаларини чекувчи бошқа бирон-бир шаҳсларни таниш ёки таниш эмаслиги тўғрисида сўраганларида у таниши Б.Абдурахмонов чекишини эшитганлгини айтганлиги, шунда божхона ходимлари Б.Абдурахмоновга нисбатан назорат харид тадбири ўтказишларини айтганида у рози бўлганлиги, сўнг унга 1000 сўмлик купюралардаги 600.000 сўм пулларни тақдим этишиб, ушбу пулларга Б.Абдурахмоновдан наша гиёхвандик воситалари сотиб олишини айтишганлиги, сўнг у шу куни соат 18:00 ларда Б.Абдурахмоновга  телефон қилиб автомашинасида у ишлайдиган Асака тумани Қадим кўчасидаги балиқхонага борганлиги, у ерда Б.Абдурахмонов билан кўришиб, ундан чекиш учун наша гиёхвандлик воситаси сўраганлиги, ёнидаги пуллар эвазига 6 дона ўрамда сотиб олишга келишганлиги, Б.Абдурахмонов унга ёнида йўқлигини, уйи томондан олиб беришини айтиб, бироздан сўнг автомашинасида Б.Абдурахмонов билан Асака тумани Мўдай кўчаси томон харакатланганликлари, йўлда Тўртош шифохонаси олдида таниши С.Маманазаровни ҳам йўловчи сифатида уйига ташлаб қўйиш учун автомашинасига чиқариб олганлиги, Асака тумани Мўдай кўчаси 45-уйни олдига келганларида Б.Абдурахмонов автомашинадан тушиб уйини олдидаги симёғочни олдига келиб энгашиб тошни тагидан бир нарса олганлиги ва автомашинани олдига келиб унга 6 дона ялтироқ қоғозига ўралган ҳолатдаги наша гиёхвандлик моддаларини берганлиги, шунда унга 600.000 сўм пулларни берганлиги, Б.Абдурахмонов ушбу пулларни олди ўриндиғи остига қўйиб, ишхонасига ташлаб қўйишини айтганлиги, сўнг у автомашинада Асака тумани Тўртош маҳалласи худудидаги тадбирда белгиланган жойга келганда сув олишини айтиб автомашинани тўхтатганлиги, шунда уларни олдига божхона ходимлари холислар иштирокида келиб, Б.Абдурахмоновга тадбир ўтказилганлигини айтишиб, ундан 6 дона ялтироқ қоғозга ўралган наша гиёхвандлик моддаларини, Б.Абдурахмоновдан 600.000 сўм пулларни ашёвий далил тариқасида олишганлиги, ҳозирда қилмишидан пушаймонлигини, суддан енгиллик беришни сўраб кўрсатув берди.
	Гувоҳ И.Хайдаров судда, судланувчи Д.Қучқарова билан уни ўғли орқали танишиб қолганлиги, бошқарувидаги “Спарк” русумли давлат белгиси 60 R 144 ЕА автомашинада йўловчи ташигани учун Д.Қучқаровани ҳам юмушларини ҳақ эвазига бажариб юрганлиги, 2019 йил 25 март куни таниш қизи И.Каримова билан автомашинасида бирга айланиб юрганида соат 16:00 ларда Д.Қучқарова унга телефон қилиб, Андижон шаҳрига олиб бориб келишни сўраганлиги, шунда уни ҳам автомашинаси олди ўриндиғига чиқариб, Андижон шаҳрига олиб борганлиги, у ерда Д.Қучқарова бир қанча жойларга кириб чиққанлиги, уни қаерга нима масалада кирганига қизиқмаганлиги, йўлда таниш қизи И.Каримовани уйига кузатиб, уни уйидан телефонига зарядлаш ускунаси олиб чиққани киргани, бунда Д.Қучқарова уни автомашинасида қолганлиги, орадан 10 минут вақт ўтиб у автомашинасига қайтиб чиққанида Д.Қучқарова автомашинаси орқа ўриндиғига ўтиб олган эканлиги, сўнг у билан Асака шаҳри томон йўлга чиққанликлари, йўлда Д.Қучқарова ким биландир телефон орқали гаплашиб, Асака туманининг “Хумо” қўчасига “Карим газ” олдидаги светафор олдига хайдашни айтганлиги, соат 20:10 ларда у айтган жойга етиб бориб, тўхтаб турган вақтида бирдан автомашинани олдига фуқаролик кийимида бўлган божхона ходимлари келишиб, унга ва Д.Қучқаровага автомашинадан тушишларини айтишганлиги, икковларини икки томонга ўтказишганлиги, шунда бироздан сўнг Д.Қучқаровани ёнидан 13 дона ялтироқ қоғозларга жойлаштирилган наша гиёхвандлик моддасига ўхшаш нарсалар топишганлигини билганлиги, кейин уни автомашинасини ҳам текшириш учун божхонага олиб боришганлиги, автомашинани  кўздан кечиришиб, тарпедани пастки қисмидан кейинчалик билган автомашинани ундан олдин ҳайдаган таниши А.Мамажоновга 100 АҚШ доллари ва 680.000 сўм пул маблағлари борлиги аниқлашганлиги, сўнг кеч бўлиб кетганлиги, эртаси куни соат 16 ларда божхона ходимлари 2 нафар холислар ва хизмат итидан фойдаланган ҳолда  бошқарувидаги Спарк” русумли давлат белгиси 60 R 144 ЕА автомашинаси қайтадан кўздан кечиришганда ит хайдовчи ўтирадиган олд чап томон ўриндиқ тепа том қисмини  тирнаб, оёқлари билан ишора берганлиги, шунда божхона ходими хизмат ити тирнаган жойни қўли билан очганда 11 дона ялтироқ қоғозга ўралган нашага ўхшаш моддалар борлигини аниқланганлиги, шунда ундан ушбу нарсалар кимга тегишли эканлигини сўраганида билмаслигини, унга тегишли эмаслигини айтганлиги, кейинчалик ушбу 11 дона ялтироқ қоғозга ўралган нашага ўхшаш моддаларни Д.Қучқарова у таниш қизини уйига кириб кетганида яшириб қўйганлигини билганлигини айтиб кўрсатув берди. 
Гувоҳ С.Маманазаров судда, судланувчи З.Таштимеров махалладоши эканлиги, 2019 йил 25 март куни кечки томон ўз ишлари билан кўчага чиқиб, уйга қайтиш учун Асака шаҳри Қадим кўчасидаги “Океан” балиқхонани олдида кетаётганида йўлда “Спарк” русумли давлат белгиси 60 R 766 JA автомашинада Б.Абдурахмонов ўтиб қолганлиги, шунда у қўлини кўтариб Б.Абдурахмоновни автомашинасини тўсганлиги ва Б.Абдурахмоновдан қаерга кетаётганлигини сўраганида уйига кетаётганлигини айтганлиги, унга бирга уйи томонга кетиб олишини айтиб автомашинасига чиққанлиги, автомашина олд ўриндиғида таниши Б.Абдурахмонов ҳам ўтирган эканлиги, йўлда кетаётганларида Асака тумани Тўртош маҳалласи худудида етганларида Б.Абдурахмонов автомашинани йўлдаги савдо дўконини олдига тўхтаб сув олишини билдириб автомашинадан тушиб кетганлиги, шу пайт улар ўтирган автомашина олдига божхона ходимлари 2 нафар холислар иштирокида келишиб, ўзларини таништиришиб уларни ҳамда автомашинани кўздан кечиришганлиги, кўздан кечириш давомида Б.Абдурахмонов томонидан Б.Абдурахмоновга 600.000 сўм миқдордаги пуллар эвазига ялтироқ қоғозга ўралган 6 дона ўткир хидли, жигарранг тусли нашага ўхшаш моддалар сотилганлигини аниқлашганлиги, пуллар ва гиёхвандлик воситаларини ашёвий далил тариқасида олишганлиги, лекин у бунга қадар Б.Абдурахмонов ва Б.Абдурахмонов ўртасида нима воқеалар бўлганидан хабари бўлмаганлигини айтиб кўрсатув берди.
Гувоҳ Қ.Жабборов дастлабки терговда, 2019 йил 25 март куни ўз ишлари билан Андижон шаҳрида кетаётганида вилоят божхона ходимлари ундан бир тадбирда холис сифатида иштирок этишни таклиф қилишганлиги, рози бўлганлиги, шунда унга ва яна бир холисга фуқаро Б.Абдурахмоновга нисбатан назорат-харид тадбирини ўтказишларини айтишиб, 1000 сўмлик купюрадаги 600.000 сўм пулларга ишлов беришиб, пулларни махсус харидор Б.Абдурахмоновга беришганлиги, Б.Абдурахмонов ўзини автомашинасида, улар эса божхона ходимлари билан бошқа машинада Асака тумани Қадим кўчасидаги “Океан” номли балиқхонаси томон юришганлиги, у ерда Б.Абдурахмонов Б.Абдурахмонов билан учрашиб, орадан 30-40 дақиқа ўтиб, автомашинада бирга Асака шаҳар Мўдай кўчаси томон харакатланганликлари, шу ерда Б.Абдурахмонов автомашинадан тушиб, сим ёғоч тагидан қандайдир целофан пакетга ўралган нарсани олиб автомашинага ўтирганлиги ва Б.Абдурахмоновга берганлиги, Б.Абдурахмонов унга пулларни берганида Б.Абдурахмонов пулларни қаторини санаб қўлига олганлиги, сўнг бироз харакатланиб келиб, савдо дўкони олдига келиб тўхтаганида уни автомашинаси олдига боришиб,  Б.Абдурахмонов ялтироқ қоғозга ўралган 6 дона ўткир хидли, жигарранг тусли нашага ўхшаш моддаларни тақдим қилганлиги, Б.Абдурахмоновдан эса 600.000 сўм пуллар ашёвий далил тариқасида олинганлиги, пулларни текширишганда тадбирдаги пуллар бўлиб чиққанлиги, шунда божхона ходимлари Б.Абдурахмоновдан ушбу гиёхвандлик воситаларини кимдан олганлигини сўраганида уни Д.Қучқаровадан сотиб олганлигини айтиб, унга нисбатан тадбирда иштирок этишини айтиб, Д.Қучқарова билан телефон орқали гаплашиб уни автомобил заводи кўчасидаги светафор олдида эканлигини айтганлиги, шунда ўша ерга тадбир иштирокчилари билан боришганида Д.Қучқарова фуқаро И.Хайдаровни “Спарк” автомашинасида ўтирган эканлиги, шунда Д.Қучқаровага ёнида ноқонуний нарсалар бўлса тақдим этишларини сўрашганида Д.Қучқарова ёнидан 13 дона ялтироқ қоғозга ўралган ўткир хидли жигарранг тусли “гашиш” гиёхвандлик воситасини тақдим этганлиги, шунингдек, Д.Қучқарова лозими чўнтагидан ҳам бир дона ўралган гиёхвандлик воситаси  ва 1.086.000 сўм ва 1000 россия рубли топилганлиги, автомашинадан эса 100 АҚШ доллари ва 680.000 сўм пуллар топилиб, ашёвий далил тариқасида олиниб, пакетларга мухрланганлиги, сўнг баённомалар расмийлаштирилганлигини айтиб кўрсатув берган.
Гувоҳ А.Мамажонов судда, фуқаро И.Хайдаровга “Спарк” русумли              60 R 144 ЕА давлат рақам белгили автомашинани сотиб олишида ёрдам берганлиги, шу сабабли ушбу автомашинани у ҳам бошқариб туришини, 2019 йил 25 март куни эрталаб ушбу автомашинани И.Хайдаровдан олиб бошқариб, ўз ишларини битириб, турмуш ўртоғидан олган 200 АҚШ долларидан 100 АҚШ долларини майдалаб, ундан 100-150 минг сўм атрофида ишлатиб, қолган 680.000 сўм ва 100 АҚШ долларини автомашина тарпеда остига яшириб қўйганлиги, тушликдан сўнг автомашинани И.Хайдаров бошқариб кетгани учун пуллари хаёлидан кўтарилиб автомашинада қолиб кетганлиги, кейинчалик ҳуқуқни мухофаза қилувчи орган ходимлари томонидан уни пуллари ҳам ашёвий далил тариқасида олинган эканлигини, ушбу пулларини ўзига қайтиришни сўраб кўрсатув берди.  
Суд, давлат айбловчисининг хулосасини, судланувчилар Д.Қучқарова, Б.Абдурахмонов ва Б.Абдурахмоновнинг кўрсатувларини, ҳимоячи адвокатлар Ш.Хамрақулова ва Д.Солиевнинг фикрини эшитиб, жиноят иши ҳужжатларини ўрганиб чиқиб, Д.Қучқарова, Б.Абдурахмонов ва Б.Абдурахмоновнинг жиноят содир этганликдаги айби, уларнинг айбига иқрор бўлиб берган кўрсатувлари, транспорт воситасини тўхтатиш ва кўздан кечириш баённомалари, нарсани олиш баённомалари, тушунтириш хатлари, судга оид кимёвий экспертиза хулосалари, назорат харид тадбирини ўтказиш баённомалари, шахсни ёнини кўздан кечириш ҳақида баённома, гувоҳлар кўрсатувлари, юзлаштириш баённомалари ҳамда жиноят ишида тўпланган бошқа объектив далиллар йиғиндиси билан тўлиқ ўз исботини топди деб ҳисоблайди.
Гарчанд, судда судланувчи Д.Қучқарова тадбирда ҳуқуқни мухофаза қилувчи органларга тақдим этган ва ёнидан ҳамда автомашинадан топилган кўп миқдордаги “Гашиш” гиёхвандлик воситаларини ўтказиш мақсади бўлмаганлиги, ўзини истеъмоли учун олиб юрганлигини айтиб важ келтирган бўлсада, суд унинг ушбу важларини Д.Қучқарова тадбирда ҳуқуқни мухофаза қилувчи органларга тақдим этган ва ёнидан ҳамда автомашинадан топилган кўп миқдордаги “Гашиш” гиёхвандлик воситалари Д.Қучқарованинг фақат истеъмол қилинишини истисно этадиган миқдорда топилганлиги, ушбу моддалар муайян дозада (ўлчамда) жами 25 дона ялтироқ қоғозга ўаралиб қадоқланганлиги, улар ташишда бир қисми автомашина олд ойнаси туташган том қопламаси оралиғига яширилганлиги, Д.Қучқарова судланувчи Б.Абдурахмонов чақирувига асосан у айтган жойга ушбу гиёхвандлик воситаларини ўтказиш мақсадида етиб келганлиги ва ишдаги ҳақиқатдан уни гихёвандлик воситаларини ўтказиш мақсадида тайёрлаб қўйилганлигига оид бошқа объектив далиллар билан унинг юқоридаги важларини ўз тасдиғини топмаган ҳамда жавобгарликдан қутилиш мақсадида берган кўрсатувлари сифатида танқидий бахолаб рад қилишни лозим топади.
Ўзбекистон Республикаси Олий суди Пленумининг 2017 йил 28 апрелдаги “Гиёҳвандлик воситалари ва психотроп моддалар билан қонунга хилоф равишда муомала қилишга оид жиноят ишлари бўйича суд амалиёти тўғрисида” ги 12-сонли Қарорининг 21-бандида “Айбдор томонидан гиёҳвандлик воситалари, психотроп моддаларнинг фақат бир қисми сотилиб, қолган қисми кейинчалик суриштирув ёки дастлабки тергов давомида аниқланса, жавобгарлик қонунга хилоф равишда ўтказиш ва қонунга хилоф равишда сақлаш учун алоҳида-алоҳида (агар мазкур восита ва моддаларни ўтказишга нисбатан қасд аниқланмаган бўлса), уларнинг миқдорига боғлиқ равишда келиб чиқади.”-деб, 25-бандида “Айбдорда гиёҳвандлик воситалари, психотроп моддаларни қонунга хилоф равишда ўтказишга (ЖК 273-моддаси биринчи, иккинчи, учинчи, бешинчи қисмлари) қасд мавжудлиги тўғрисидаги масалани ҳал этишда, судлар бундай восита ёки моддалар ҳақиқатдан ўтказиш мақсадида тайёрлаб қўйилганлигига оид далиллар мажмуидан келиб чиқишлари лозим. Бундай далилларга, масалан, гиёҳвандлик воситалари ёки психотроп моддалар фақат истеъмол қилинишини истисно этадиган миқдорда топилганлиги, бундай восита ёки моддалар муайян дозада (ўлчамда) қадоқланганлиги, улар ташиш ёки жўнатишда махсус махфий жойга яширилганлиги, уларни тайёрлаш учун асбоб-ускуналар мавжудлиги, экспертизанинг айбдор гиёҳванд эмаслиги тўғрисидаги хулосаси ва ҳ.к.лар киради. Иш бўйича аниқланган ҳақиқий ҳолатлардан келиб чиқиб, айбдорнинг ҳаракатлари ЖК 25-моддасининг биринчи ёки иккинчи қисми ва ЖК 273-моддасининг тегишли қисми билан квалификация қилиниши керак.”-деб раҳбарий тушунтириш берилган.
	Мазкур Пленум Қарори тушунтиришларидан келиб чиқиб, суд судланувчи Д.Қучқаровани жиноий харакатлари дастлабки тергов органи томонидан Ўзбекистон Республикаси ЖКнинг 273-моддаси 2-қисми, 25,273-моддаси 5-қисми билан тўғри квалификация қилинган деб ҳисоблайди. Чунки Д.Қучқарова гиёхвандлик воситаларини ўтказиш мақсадини кўзлаб, қонунга хилоф равишда ўзи томонидан тайёрланган 1,45 грамм озгинадан кўпроқ миқдордаги “Гашиш” гиёхвандлик воситасини қонунга хилоф равишда Б.Абдурахмоновга 700.000 сўм эвазига сотиб, бундан ташқари, қонунга хилоф равишда ўзи томонидан тайёрланган кўп миқдордаги жами 8,01 грамм “Гашиш” гиёхвандлик воситасини ўтказиш мақсадида қонунга хилоф равишда сақлаб, ташиб, ҳуқуқни мухофаза қилувчи органлар томонидан ушланганлиги сабабли жиноий харакатларини ўзига боғлиқ бўлмаган холатларда охирига етказа олмасдан, кўп миқдордаги гиёхвандлик воситаларини қонунга хилоф равишда ўтказишга суиқасд қилиб жиноят содир этган.
	Суд судланувчи Б.Абдурахмоновни жиноий харакатлари Ўзбекистон Республикаси ЖКнининг 273-моддаси 2-қисми билан тўғри квалификация қилинган деб ҳисоблайди. Чунки Б.Абдурахмонов гиёхвандлик воситаларини ўтказиш мақсадини кўзлаб, 1,45 грамм озгинадан кўпроқ миқдордаги “Гашиш” гиёхвандлик воситасини қонунга хилоф равишда олиб ва қонунга хилоф равишда Б.Абдурахмоновга 600.000 сўм эвазига сотиб жиноят содир этган.
Суд судланувчи Б.Абдурахмоновни жиноий харакатлари Ўзбекистон Республикаси ЖКнининг 276-моддаси 1-қисми билан тўғри квалификация қилинган деб ҳисоблайди. Чунки Б.Абдурахмонов гиёхвандлик воситаларини ўтказиш мақсадини кўзламай 1,5 грамм озгинадан кўпроқ миқдордаги “Гашиш” гиёхвандлик воситасини қонунга хилоф равишда тайёрлаб ва сақлаб жиноят содир этган.
Ўзбекистон Республикаси Олий суди Пленумининг 2006 йил 3 февралдаги “Судлар томонидан жиноят учун жазо тайинлаш амалиёти тўғрисида” ги 01-сонли Қарорининг 3-бандида, жиноят кодексининг 8, 54-моддалари мазмунига кўра, жазо адолатли бўлиши - ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек, жазони енгиллаштирувчи ва оғирлаштирувчи ҳолатларга мувофиқ бўлиши кераклиги тўғрисида раҳбарий тушунтириш берилган.  
Суд, Д.Қучқаровага жазо тури ва меъёрини белгилашда, харакатларининг ижтимоий хавфлилик даражасини ва содир этилган жиноятнинг характерини, жиноятни содир этиш мотив ва мақсадини, унинг шахсини, илгари ҳам қасддан жиноят содир этиб яна қасддан янги жиноят содир этганлигини ҳисобга олиш билан бир қаторда, жазони енгиллаштирувчи холатлар сифатида айбига қисман иқрор ва қилмишидан пушаймонлигини, аёллигини, оилавий ва моддий ахволини, жиноятни бир қисми тугалланмаганлигини, 2 нафар фарзанди борлигини ва ишнинг бошқа холатларини инобатга олган холда, ушбу холатларни содир этилган жиноятнинг ижтимоий хавфлилик даражасини жиддий камайтирувчи холатлар деб топиб, унга нисбатан ЖКнинг  57-моддасини қўллаб, у айбли деб топилган моддалар санкциясида назарда тутилган озодликдан махрум қилиш жазосининг энг кам қисмидан ҳам камроқ озодликдан махрум қилиш жазоси тайинлашни лозим деб топади.
Шунингдек, суд Д.Қучқаровага Ўзбекистон Республикаси ЖКнинг 60,61-моддалари тартибида жиноят ишлари бўйича Андижон шаҳар судининг 2016 йил 15 июнь кунги ҳукми билан тайинланиб, ўталмаган 2 йил 1 ой 11 кун ахлоқ тузатиш ишлари жазосини ушбу ҳукм билан тайинланган жазога қисман, тўланмаган энг кам ойлик иш ҳақининг 310 баравари миқдорида 29.792.550 сўм жарима жазосини тўлиқ қўшиб узил-кесил жазо тайинлашни лозим топади.
Шунингдек, суд Д.Қучқарова судга оид наркология эскпертизасининг 2019 йил 16 апрел кунги хулосасига кўра, гашишдан гиёхвандлик 2-босқич ташхиси билан касалликка чалингани аниқланган бўлсада, бироқ уни мажбурий даволанишга мухтож эмаслиги қайд этилганлиги сабабли, унга нисбатан ЖКнинг 96-моддаси тартибида гиёхвандликдан мажбурий даволаниш чорасини қўлламасликни лозим топади.
Суд, Б.Абдурахмоновга жазо тури ва меъёрини белгилашда, харакатларининг ижтимоий хавфлилик даражасини ва содир этилган жиноятнинг характерини ҳисобга олиш билан бир қаторда, унинг шахсини, муқаддам судланмаганлигини, айбига тўлиқ иқрор ва қилмишидан пушаймонлигини, оилали, қарамоғида 3 нафар вояга етмаган фарзандлари борлигини, жиноятни очишда фаол ёрдам берганлигини, яшаш жойидаги МФЙ томонидан берилган жамоат кафиллик хати, енгиллик бериш ҳақидаги илтимосномасини, жазони оғирлаштирувчи холатлар мавжуд эмаслигини эътиборга олиб унга тайинланган жазони ўтамасдан туриб ҳам унинг хулқини назорат қилиш орқали тузатиш мумкин деган қатъий фикрга келиб, унга нисбатан ЖК 72-моддасини қўллаб, шартли ҳукм қилишни лозим топади. 
Шунингдек, суд Б.Абдурахмонов судга оид наркология эскпертизасининг 2019 йил 16 апрел кунги хулосасига кўра, гиёхвандлик ва ичкиликбозлик касаллигига чалингани ва мажбурий даволанишга мухтожлиги қайд этилганлиги сабабли, унга нисбатан ЖКнинг 96-моддаси тартибида гиёхвандлик ва ичкиликбозликдан мажбурий даволаниш чорасини қўллашликни лозим топади. 
Суд Б.Абдурахмоновга жазо тури ва миқдорини тайинлашда харакатларининг ижтимоий хавфлилик даражасини ва содир этилган жиноятнинг характерини ҳисобга олиш билан бир қаторда, жазони енгиллаштирувчи холатлар сифатида айбига тўлиқ иқрор ва қилмишидан пушаймонлигини, унинг шахсини, муқаддам судланмаганлигини, яшаш жойидан ижобий тавсифланганлиги, жазони оғирлаштирувчи холатлар мавжуд эмаслигини инобатга олган холда у айбли деб топилаётган модда санкцияси доирасида ахлоқ тузатиш ишлари жазоси тайинлашни лозим деб топади.
Шунингдек, суд Б.Абдурахмонов судга оид наркология эскпертизасининг 2019 йил 16 апрел кунги хулосасига кўра, гашишдан гиёхвандлик 2-босқич ташхиси билан касалликка чалингани ва мажбурий даволанишга мухтожлиги қайд этилганлиги сабабли, унга нисбатан ЖКнинг 96-моддаси тартибида гиёхвандликдан мажбурий даволаниш чорасини қўллашликни лозим топади. 
Суд иш бўйича ашёвий далиллар тақдирини Ўзбекистон Республикаси ЖПКнинг 211-моддаси талаблари асосида мухокама қилиб, ашёвий далил тариқасида олиниб, ДХХ Андижон вилоят бошқармасида №0031919-сонли квитанция орқали сақланаётган 10,66 грамм “гашиш” гиёхвандлик воситасини йўқ қилишни, Андижон вилоят ИИБ молиявий таъминот хизматида №126-сонли квитанция орқали сақланаётган 1.772.000 сўм пулларнинг 1.086.000 сўми ва 1000 россия рубли судланувчи Д.Қучқаровага тегишли бўлганлиги сабабли уни ўғли Д.Хабибуллаевга, 6.000 сўми судланувчи Б.Абдурахмоновга тегишлилиги сабабли Б.Абдурахмоновга, 680.000 сўми ва 100 АҚШ доллари фуқаро А.Мамажоновга тегишлилиги сабабли А.Мамажоновга қайтаришни, жиноят ишига илова қилинган “DOOGEE” русумли уяли телефон аппаратини қонуний эгаси судланувчи Б.Абдурахмоновга тилхат орқали қайтаришни, махсус кимёвий модда намуналарини йўқ қилишликни лозим топади. 
Юқоридагиларга кўра, Ўзбекистон Республикаси ЖПК 454-457, 460, 463, 465-468, 471-473-моддаларига амал қилиб, суд 
Ҳ У К М    Қ И Л Д И:
Қучқарова Дилбархон Толибжоновна (Quchqarova Dilbarxon Tolibjonovna) Ўзбекистон Республикаси ЖКнинг 25,273-моддаси 5-қисми ҳамда 273-моддаси 2-қисмида назарда тутилган жиноятларни содир этганликда айбли деб топилсин.
Қучқарова Дилбархон Толибжоновна (Quchqarova Dilbarxon Tolibjonovna)га Ўзбекистон Республикаси ЖКнинг 25,273-моддаси 5-қисми билан ЖКнинг 57-моддасини қўллаб 5 (беш) йил озодликдан маҳрум қилиш жазоси тайинлансин.
 	Қучқарова Дилбархон Толибжоновна (Quchqarova Dilbarxon Tolibjonovna)га Ўзбекистон Республикаси ЖКнинг 273-моддаси 2-қисми билан ЖКнинг 57-моддасини қўллаб 3 (уч) йил озодликдан маҳрум қилиш жазоси тайинлансин.
Д.Қучқаровага Ўзбекистон Республикаси ЖКнинг 59-моддаси 3-қисми тартибида тайинланган жазоларни қисман қўшиш йўли билан узил-кесил               5 (беш) йил 2 (икки) ой озодликдан маҳрум қилиш жазоси тайинлансин.
Д.Қучқаровага Ўзбекистон Республикаси ЖКнинг 60,61-моддалари тартибида жиноят ишлари бўйича Андижон шаҳар судининг 2016 йил                 15 июнь кунги ҳукми билан тайинланиб, ўталмаган 2 йил 1 ой 11 кун ахлоқ тузатиш ишлари жазоси ушбу ҳукм билан тайинланган жазога қисман, тўланмаган энг кам ойлик иш ҳақининг 310 баравари миқдорида                 29.792.550 сўм жарима жазоси тўлиқ қўшилсин ва узил-кесил ўташ учун                 5 (беш) йил 3 (уч) ой озодликдан маҳрум қилиш жазоси ва энг кам ойлик иш ҳақининг 310 баравари миқдорида 29.792.550 (йигирма тўққиз миллион етти юз тўқсон икки минг беш юз эллик) сўм жарима жазоси тайинлансин.
	Озодликдан махрум қилиш жазосини қаттиқ тартибли колонияларда ўташ белгилансин. 
Д.Қучқаровага нисбатан қўлланилган гаров эхтиёт чораси ўзгартирилиб, Д.Қучқарова дархол қамоққа олинсин ва Асака туман ИИБ орқали Андижон вилоят ИИБ 3-сонли тергов хибсхонасига жойлаштирилсин.
Жазо ўташ муддати 2019 йил 16 июль кунидан бошлаб ҳисоблансин. 
Жарима давлат даромади ҳисобига ундирилсин.
Гаровга қўйилган 5.000.000 (беш миллион) сўм пул ҳукм қонуний кучга киргандан сўнг гаров қўювчи Д.Хабибуллаевга қайтарилсин.

Абдурахмонов Бахромжон Абдумуталипович (Abduraxmonov Baxromjon Abdumutalipovich) Ўзбекистон Республикаси ЖКнинг                     273-моддаси 2-қисмида назарда тутилган жиноятни содир этганликда айбли деб топилсин.
Абдурахмонов Бахромжон Абдумуталипович (Abduraxmonov Baxromjon Abdumutalipovich)га Ўзбекистон Республикаси ЖКнинг                   273-моддаси 2-қисми билан 5 (беш) йил озодликдан маҳрум қилиш жазоси тайинлансин. 
Б.Абдурахмоновга Ўзбекистон Республикаси ЖКнинг 72-моддаси қўлланиб, тайинланган 5 (беш) йил озодликдан маҳрум қилиш жазоси шартли ҳисобланиб, 2 (икки) йил синов муддати белгилансин.
Синов муддати 2019 йил 16 июль кунидан бошлаб ҳисоблансин, Б.Абдурахмоновга синов муддати даврида яшаш жойи ўзгарса бу ҳақда хулқини назорат қилиб борувчи органга хабар бериш, вақти-вақти билан ички ишлар бўлимидан рўйхатдан ўтиб туриш мажбуриятлари юклатилсин.
Б.Абдурахмоновга нисбатан Ўзбекистон Республикаси ЖКнинг              96-моддаси тартибида гиёхвандлик ва алкоголизмдан мажбурий даволаш чоралари қўлланилсин.
Б.Абдурахмоновга синов муддати давомида суд унга юклаган мажбуриятларни бажармаса ёхуд жамоат тартиби ва меҳнат интизомини бузганлиги учун унга маъмурий ёки интизомий таъсир чораси қўлланилган бўлса, суд унинг хулқи устидан назорат олиб борувчи орган тақдимномасига асосан жазонинг шартлилигини бекор қилиб, ҳукмда тайинланган жазони ижро этиш тўғрисида ажрим чиқариши мумкинлиги тушунтирилсин. 
Ҳукмни ижро қилиш Асака туман ИИБ зиммасига юклатилсин.
Б.Абдурахмоновга қўлланилган муносиб хулқ-атворда бўлиш ҳақидаги тилхат эхтиёт чораси ҳукм қонуний кучга кирганидан сўнг бекор қилинсин. 

Таштемиров Зохиджон Махамаджонович (Tashtemirov Zoxidjon Maxamadjonovich) Ўзбекистон Республикаси ЖКнинг 276-моддаси                        1-қисмида назарда тутилган жиноятни содир этганликда айбли деб топилсин.
Таштемиров Зохиджон Махамаджонович (Tashtemirov Zoxidjon Maxamadjonovich)га Ўзбекистон Республикаси ЖКнинг 276-моддаси 1-қисми билан ҳар ойлик иш ҳақининг 20 (йигирма) фоизи миқдорини давлат даромади ҳисобига ушлаб қолган ҳолда 2 (икки) йил муддатга ахлоқ тузатиш ишлари жазоси тайинлансин.
Жазо мазкур жазо ижросини назорат қилувчи органлар белгилаб берадиган бошқа жойларда ўтаттирилсин.
Жазони ўташ муддати ҳукм ижрога қаратилиб, Б.Абдурахмонов ахлоқ тузатиш ишларига жалб қилинган кундан бошлаб ҳисоблансин.
Б.Абдурахмоновга нисбатан Ўзбекистон Республикаси ЖКнинг              96-моддаси тартибида гиёхвандликдан мажбурий даволаш чоралари қўлланилсин.
Ҳукмни ижросини таъминлаш Асака туман ИИБ зиммасига юклатилсин.
Б.Абдурахмоновга нисбатан қўлланилган муносиб хулқ-атворда бўлиш ҳақидаги тилхат эҳтиёт чораси ҳукм қонуний кучга кирганидан сўнг бекор қилинсин. 
Иш бўйича ашёвий далил тариқасида олиниб, ДХХ Андижон вилоят бошқармасида №0031919-сонли квитанция орқали сақланаётган 10,66 грамм “гашиш” гиёхвандлик воситаси йўқ қилинсин.
Иш бўйича ашёвий далил тариқасида олиниб, Андижон вилоят ИИБ молиявий таъминот хизматида №126-сонли квитанция орқали сақланаётган 1.772.000 сўм пулларнинг 1.086.000 сўми ва 1000 россия рубли судланувчи Д.Қучқаровани ўғли Д.Хабибуллаевга, 6.000 сўми судланувчи Б.Абдурахмоновга, 680.000 сўми ва 100 АҚШ доллари фуқаро А.Мамажоновга қайтарилсин.
Иш бўйича ашёвий далил тариқасида олиниб, жиноят ишига илова қилинган “DOOGEE” русумли уяли телефон аппарати судланувчи Б.Абдурахмоновга тилхат орқали қайтарилсин, махсус кимёвий модда намуналари йўқ қилинсин. 
Ҳукм устидан тарафлар ҳукм эълон қилинган кундан эътиборан ўн сутка ичида, маҳкумлар ҳукм нусхасини олган кундан эътиборан шу муддат ичида жиноят ишлари бўйича Асака туман суди орқали жиноят ишлари бўйича Андижон вилоят суди апелляция инстанциясига шикоят бериши ёки протест билдириши, ҳукм қонуний кучга киргандан сўнг кассация тартибида жиноят ишлари бўйича Андижон вилоят суди кассация инстанциясига шикоят бериши ёки протест билдириши мумкин.
 
Раислик қилувчи судья:                  	/имзо/	 	        Т.Вахобов		Халқ маслаҳатчилари:  			/имзо/                  	        Д.Умирзақова
						/имзо/		        М.Иминова
Ҳукм нусхаси аслига тўғри,
Жиноят ишлари бўйича Асака 
туман судининг судьяси:  		                                       Т.З.Вахобов 

